
KONVOKESYEN NTU

Encik Haikal Afiq Mohd Rizal mula me-
nyumbang masa dan tenaga sebagai suka-
relawan ketika menjalani Perkhidmatan
Negara (NS) kerana mempunyai banyak
masa lapang.
SemasaNS,beliau berpeluangmenemui

belia daripada pelbagai latar belakang dan
menyedari bahawa dirinya bernasib baik
kerana tidak semua orang menerima so-
kongan daripada keluarga dan guru serta
mendapat akses kepada peluang seperti-
nya.
“Saya tahu bagaimana rasanya mempu-

nyai seseorang yang sentiasa berada di be-
lakang saya, jadi saya juga mahu menjadi
tonggak sokongan untuk orang lain,” kata
bekas pelajar Maktab Rendah Victoria itu.
Beliau bermula sebagaimentor belia de-

ngan Skim Tuisyen Mendaki (MTS) dan se-
jak itu menjadi relawan bagi pelbagai per-
tubuhan lain termasuk kumpulan bukan
pemerintah Merpati Kakis, Program Ma-
syarakat Peer Kelab Mendaki dan pertu-
buhan akar umbi Persatuan Rakyat (PA).
Walaupun kerja relawan itu terus dila-

kukan sepanjang pengajian empat tahun-
nya di Universiti Teknologi Nanyang
(NTU), bagi Encik Haikal, menjadi sukare-
lawan tidak menjejas masa atau perhatian
yang diberikan kepada pelajaran.
Ini kerana kedua-duanya saling berkait

malah kerja relawan menjadi lanjutan ke-
pada apa yang dipelajari di sekolah, ujar
penerima biasiswa PA itu.
“Kerja sekolah berbeza daripada kerja

relawan, tetapi inti pati apa yang saya bela-
jar di sekolah dapat digunakan ketika saya
melakukan kerja relawan.
“Ini kerana sayamengikuti jurusan sains

kemasyarakatan, jadi apa yang saya belajar
di PA apabila saya perlu menerangkan ten-
tang dasar pemerintah kepada penduduk,
saya belajar juga dalam kelas sosiologi per-
ubatan.
“Apa yang saya belajar di sekolah atau

semasa kerja relawan saya tidak berasing-
an,” kata Encik Haikal, 25 tahun.
Pada 31 Julai, anak bongsu dalam kelu-

arga dua beradik itu menerima ijazah Sar-
jana Muda Sains Kemasyarakatan dalam
Sosiologi dengan Kepujian (Kecemerlang-
an Tertinggi) dengan major kedua dalam
Dasar Awam dan Hal Ehwal Sejagat.
Di sekolah, antara peranan yang disan-

dangnya adalah sebagai presiden dan peng-
arah kebajikan Persatuan Sosiologi NTU.
Beliau juga pernah berkhidmat sebagai

duta pelajar dan mendekati bakal pelajar
serta ibu bapa mereka semasa acara jang-
kauan.
Di luar sekolah, Encik Haikal menjadi

mentor belia daripada pelbagai latar bela-
kang dan terlibat dalam mengurus dan me-
rancang sesi pementoran.
Beliau juga terlibat dalam pertubuhan

yang membantu penghuni flat sewa yang
perlu berpindah ke tempat lain.
“Di sekolah, saya terlibat dalam kegiat-

an kelab. Pada hujung minggu dan selepas
waktu kerja, saya melakukan kerja pemen-
toran dan berkhidmat kepada masyarakat.
“Tetapi saya tidak melihatnya sebagai

mengambilmasa saya kerana ia rasa seperti
satu lanjutan kepada pengajian sekolah sa-
ya,” kata anak pasangan pengurus pernia-
gaan dan suri rumah itu.
“Sebagai contoh, kerja sukarelawan

yang saya lakukan dengan Merpati Kakis
adalah cara terbaik untuk saya berada di
lapangan dan melihat keadaan penghuni
flat sewa yang terjejas.
“Saya dapat menulis kes, memfailkan

demografik dan pergi dari rumah ke rumah
untuk cuba memahami keperluan setiap isi
rumah.
“Saya tidak terlibat dalam kegiatan me-

ngemas rumah atau penempatan semula te-
tapi lebih kepada bahagian pentadbiran
dan menjalin hubungan serta memastikan
terdapat nota kes yang selari supaya kerja
kes itu dapat diteruskan sesiapa yang
mengambil alih daripada saya,” jelasnya.
Semasa cuti semester, Encik Haikal

menjalani latihan kerja sambil belajar de-
ngan PAyang antara lainmendedahkannya
kepada operasi di kelab masyarakat dan
struktur akar umbi.
Beliau terlibat dalam pelbagai acara

akar umbi termasuk perbincangan selepas
Rapat Hari Kebangsaan (NDR) dan Belan-
jawan.
“Di acara sedemikian, saya dapat meng-

gunakan ilmu yang saya pelajari di sekolah
dan dapat berbincang secara langsung de-
ngan penduduk pelbagai peringkat usia.
“Ini membolehkan saya memahami as-

pek tertentu tentangNDRatauBelanjawan
daripada sudut pandangan berbeza ber-
banding jika saya berbincang tentangnya
dengan belia segenerasi saya,” katanya.
Pada 29 Julai, Encik Haikal mula bertu-

gas sebagai pengurus kawasan undi di Ke-
lab Masyarakat Siglap, menandakan per-
mulaan bon empat tahunnya dengan PA.
Tugasnya antara lain termasuk mengu-

ruskan pertubuhan akar umbi dan memas-
tikan maklumat daripada pemerintah sam-
pai kepada rakyat dan maklum balas dari-

pada rakyat sampai kepada pemerintah.
Beliau akan melakukan kerja itu selama

dua tahun sebelum menyandang tugas di
ibu pejabat.
Encik Haikal berharap dapat melanjut-

kan pengajian ke peringkat Sarjana dalam
bidang sosiologi kelak.

Penerima biasiswa Persatuan Rakyat (PA), Encik Haikal Afiq Mohd Rizal, mula bertugas sebagai pengurus kawasan undi di Kelab Masyarakat Siglap pada 29
Julai sebagai sebahagian daripada bon empat tahunnya dengan PA. – Foto BH oleh SHAFIQ APANDI

“Kerja sekolah berbeza daripada kerja relawan,
tetapi inti pati apa yang saya belajar di sekolah
dapat digunakan ketika saya melakukan kerja
relawan. Ini kerana saya mengikuti jurusan sains
kemasyarakatan, jadi apa yang saya belajar di PA
(Persatuan Rakyat) apabila saya perlu menerangkan
tentang dasar pemerintah kepada penduduk, saya
belajar juga dalam kelas sosiologi perubatan. Apa
yang saya belajar di sekolah atau semasa kerja
relawan saya tidak berasingan.”

– Encik Haikal Afiq Mohd Rizal.

Seramai 11,000 pelajar menerima ijazah mereka di Majlis Tamat Pengajian Universiti Teknologi Nanyang (NTU) 2024
yang berlangsung dari 23 Julai hingga 2 Ogos. BERITA HARIANmemaparkan kisah beberapa pelajar yang menunjukkan

daya tahan, keazaman dan matlamat tujuan.

Untuk menjadi seorang guru bukan
mudah.
Minatsahajatidakmencukupiuntuk

menjadi guru cemerlang.
Ia memerlukan kekuatan mental

yang kental danmotivasi tahap tinggi.
Demikian dinyatakan oleh lulusan

Institut Pendidikan Nasional (NIE), Cik
Nur Imanina Juraimi,yangbarumemu-
lakan kerjaya sebagai guru.
Beliau percaya adalah perlu meng-

gunakankuasapengetahuandanpendi-
dikan untuk berbakti kepada masyara-
kat.
“Moto hidup saya. Hidup hanya se-

kali, maka manfaatkan masa dengan
menyumbang semula kepadamasyara-
kat,” kongsi beliau.
Hasrat Cik Nur Imanina, 23 tahun,

untuk mengajar timbul sebelum beliau
ke universiti.
Ia diraih melalui pengalaman beliau

sebagai seorang sukarelawan.
SemasadiMaktabRendahNanyang,

beliau terlibat dalam Projek Reben Ku-

ning.Melaluinya,beliaumempelajari ra-
sakesalbekaspesalahtermasukmenge-
nai pilihan pendidikanmereka.
“Mendengar kisahmerekamembu-

at saya sedar peri pentingnya pendidik-
an,” jelas beliau.
Semasa menjadi sukarelawan di

THKNursingHome@Hougang,beliau
menyaksikan semangat tidak berbelah
bagi warga emas yang masih ingin me-
nimba ilmu walaupun berusia, kerana
sedar tentang pentingnyapembelajaran
sepanjang hayat.
MenurutCikImanina,padamulanya

beliau ingin bekerja dalam bidang ke-
wangan.
Namun,selepasmelaluipengalaman

sebagai sukarelawan, beliau berasa sek-
tor pendidikan lebih bermakna.
Semangat relawan itu kekal walau-

pun beliau sudah mengajar di Sekolah
RendahNorthshore.
Sejak 2023,beliau secara aktifmen-

jadi sukarelawan programkidsREAD.
Iamerupakansatuinisiatifkebangsa-

an yangmemupukminatmembaca da-
lamkalangan kanak-kanak kurang ber-
nasib baik dan berumur empat hingga
lapan tahun.

Melalui program itu,beliaudidedah-
kan kepada kesukaran membaca dan
pelbagai persekitaran rumah kanak-ka-
nakitu.Iasekaligusmeluaskanperspek-
tifnya sebagai guru.
“Saya dapat lihat bahawa pelajar ini

bukan tidak minat membaca, kadang-
kala persekitaranmereka jugamemain-
kan peranan,” jelas Cik Imanina.
Hasil pengalaman itu, Cik Imanina

menjadi lebih peka akankeperluan pel-
ajar berbeza.
“Setiap guru mempunyai falsafah

pengajarantersendiri.Bagi saya,falsafah
saya adalah untuk meningkatkan cinta
pelajar sayaterhadappelajaran,”kongsi

beliau.
Beliau akan membentuk kumpulan

pelajar berdasarkan kekuatan mereka
danmenyesuaikan soalanmengikut ta-
hap.
Beliau turutmenyiapkankegiatandi

kelas berdasarkanminat pelajar.
“Sayamempunyaikelasyang sangat

suka dengan Pokemon. Saya gunakan
Internet untuk mengetahui lebih lanjut
tentang Pokemon, dan saya menyedia-
kan soalannya untuk mereka,” kongsi
Cik Imanina.
Beliaumemasukkan juga unsur per-

mainan dalampengajarannya,menggu-
nakan konsep permainan, Snake &

Ladders, untuk menyediakan mereka
untuk ujian lisan.
CikImaninajugamenghabiskanma-

sadi luarkelasuntukmengenalipelajar-
nya dengan lebihmendalam.
“Saya punyai pelajar yang kurang

motivasi. Untuk mengatasi masalah ini,
saya akan cuba habiskan masa di luar
kelas,misalnya semasawaktu rehat,un-
tuk mengenali mereka agar saya dapat
membangkitkan semangat mereka se-
mula,” jelasnya.
Kini, beliau sedangmempelajari ba-

hasa isyarat selepas menyaksikan seo-
rang gurumenggunakannya semasake-
las, walaupun guru berkenaan tidak

mempunyai pelajar yang memerlukan-
nya.
Inisiatif guru tersebut membuat Cik

Imaninamelihatkepentinganpendekat-
an kecil tetapi berkesan bagi memupuk
penglibatan dan pelbagai keperluan da-
lampersekitaran pembelajaran.
Pengalamannya secara kolektif

memperkukuhkan komitmen Cik
Imanina untuk menjadi guru yang me-
mupuk sifat ingin tahu pelajarnya dan
memperkasakanmereka untukmenca-
pai potensi penuh.
Beliau mahu para pelajarnya tahu

bahawabeliausentiasamenyokongme-
rekadanapa juayangdilakukanadalah
denganniat baik,demimasadepanme-
reka.

Pengalaman
selaku relawan
dorong lulusan
NIEmahu jadi
guru cemerlang

Lulusan Institut Pendidikan Nasional (NIE), Cik Nur Imanina Juraimi, percaya bahawa pendidikan dan pengetahuan dapat
mempengaruhi kehidupan seseorang individu. – Foto BH oleh NUR DIYANA TAHA

“Saya mempunyai
pelajar yang kurang
motivasi. Untuk
mengatasi masalah
ini, saya akan cuba
menghabiskan masa
di luar kelas,
misalnya semasa
waktu rehat, untuk
mengenali mereka
agar saya dapat
membangkitkan
semangat mereka
semula.”

– Cik Nur Imanina
Juraimi, guru di Sekolah
Rendah Northshore.

